
Universiti Teknologi MARA 
(UiTM), Cawangan Melaka 
terus memperkukuh reputasinya 

di peringkat antarabangsa melalui 
rangkaian kerjasama strategik 
dengan universiti luar negara, di 
samping melahirkan graduan yang 
bersedia menghadapi cabaran 
pasaran dunia luar. 
 
Kolaborasi terbaharu bersama 
Universitas Muhammadiyah 
Malang, Indonesia dan Father 
Saturnino Urios University, 
Filipina membuka ruang 
pertukaran ilmu, pembangunan 
akademik sekali gus 
mengukuhkan jaringan global. 
Usaha ini bagi memastikan 
pelajar mendapat pengalaman 
dari industri antarabangsa 
seiring dengan dunia pasaran 
masa kini. 
 
Inisiatif tersebut turut seiring 
dengan penekanan universiti 
terhadap peningkatan 
kemahiran praktikal pelajar. 
Penyertaan program 
seperti Global Issue Paper 
Presentation misalnya 
menjadi tempat buat para 

oleh : Zaidatul Insyirah Suhaini pelajar melatih diri menguasai bidang 
perancangan strategik, pemasaran 
antarabangsa serta keselamatan siber 
dalam perniagaan.
 
“Alhamdulillah, melalui pelbagai 
usaha yang telah dijalankan ini, Kadar 

Bekerja Graduan UiTM menunjukkan 
peningkatan berbanding tahun 

sebelumnya, iaitu 92.1 peratus”, 
ucap beliau dalam Istiadat 
Konvokesyen ke-102 di 
Dewan Agung Tuanku 
Canselor, UiTM. 
 
Pada sidang tersebut turut 
menyaksikan seramai 
994 graduan daripada 
Fakulti Pengurusan dan 
Perniagaan, Fakulti 
Pengurusan Hotel dan 
Pelancongan serta 
Fakulti Komunikasi 
dan Pengajian Media.  
 
“Jangan sesekali 
lupakan pengorbanan 
ibu bapa dan keluarga 
tercinta. Kejayaan 
anda pada hari ini 
adalah hasil doa, 
sokongan, dan kasih 
sayang mereka 
yang tidak pernah 
putus”, pesan beliau.

Pro CanselorPro Canselor
Datuk Haji Abdul Wahab AzizDatuk Haji Abdul Wahab Aziz



PENGIKTIRAFAN TERHADAP 
GRADUAN BUKTI UiTM 
DIYAKINI INDUSTRI 

UiTM terus kekal unggul apabila diiktiraf 
sebagai Universiti Pilihan Majikan 2025 
oleh Talentbank, pencapaian yang seiring 

dengan peningkatan kadar bekerja graduan kepada 
92.1 peratus, sekali gus mengangkat reputasi 
universiti sebagai penyedia tenaga kerja berkualiti. 
 
Naib Canselor, Profesor Datuk Ts. Dr. Shahrin 
Sahib @ Sahibuddin, berkata kejayaan ini adalah 
hasil usaha bersama seluruh warga UiTM. Menurut 
beliau, perkara ini membuktikan bahawa graduan 
UiTM bukan sahaja berilmu, tetapi turut diyakini 
industri. 
 
Beliau turut menekankan peranan kerjasama 
antarabangsa dengan universiti dari Indonesia, 
China, Uzbekistan dan Amerika Syarikat dalam 
membuka peluang pembangunan kepimpinan serta 
kesedaran budaya global dalam kalangan pelajar. 

“Kolaborasi ini memberi nilai tambah kepada 
graduan untuk bersaing di pasaran kerja global,” 
katanya pada Istiadat Konvokesyen UiTM ke-102.
 
Dalam ucapannya, beliau turut mengingatkan 
graduan bahawa ilmu perlu bergandingan dengan 
adab, sekali gus menyeru alumni untuk terus 
berbakti kepada masyarakat, bangsa dan negara.  
 
“Ilmu tanpa adab ibarat pohon tanpa akar. Adab 
mendidik kita supaya sentiasa merendah diri, 
walaupun tinggi menggapai langit, namun akarnya 
tetap menjejak ke bumi. Tanpa adab, ilmu akan 
hilang nilainya dan boleh menjadi mudarat. 
Namun, dengan adab, ilmu akan tersusun, memberi 
manfaat, serta membawa keberkatan”, pesannya. 
 
Pengiktirafan sebagai Universiti Pilihan Majikan 
2025 adalah buah hasil daripada segala usaha 
kerjasama antarabangsa serta kolaborasi strategik 
yang berterusan dalam memperkasa graduan untuk 
menjadi insan holistik dan berdaya saing, sekali gus 
meningkatkan kebolehpasaran di peringkat global.

oleh : Zaidatul Insyirah Suhaini



“Ilmu tanpa adab ibarat pohon 
tanpa akar. Adab mendidik kita supaya 

sentiasa merendah diri, walaupun 
tinggi menggapai langit, namun 

akarnya tetap menjejak ke bumi.”

Naib Canselor UiTMNaib Canselor UiTM
Profesor Datuk Ts. Dr. Shahrin Sahib @ SahibuddinProfesor Datuk Ts. Dr. Shahrin Sahib @ Sahibuddin

MENGHASILKAN PENYELIDIK MENGHASILKAN PENYELIDIK 

Universiti Teknologi 
MARA (UiTM) kini 
melakar naratif baharu 

di bawah kepimpinan Timbalan 
Naib Canselor (Penyelidikan 
& Inovasi), Profesor Ts. 
Dr. Norazah Abd Rahman. 
Beliau memacu perubahan 
signifikan dengan menjadikan 
penyelidikan sebagai 
tanggungjawab sosial yang 
membawa impak nyata kepada 
kehidupan, sekali gus menjadi 
UiTM itu sendiri sebuah 
institusi yang cemerlang dalam 
bidang akademik dan bidang 
penyelidikan itu sendiri.
 
Prof. Norazah berpendapat apa 
yang diselidik itu bukanlah 
hanya tertumpu pada research 
semata, tapi disumbangkan 
kepada masyarakat juga.
 
“Niat penyelidik kita 
melakukan penyelidikan bukan 
untuk naik pangkat, tetapi 

KECEMERLANGAN PENYELIDIKAN KECEMERLANGAN PENYELIDIKAN 
DAN INOVASI UDAN INOVASI UiiTM DALAM TM DALAM 

MENGHASILKAN PENYELIDIK MENGHASILKAN PENYELIDIK 
BERKUALITI BERKUALITI 

Timbalan Naib Canselor (Penyelidikan & Inovasi)Timbalan Naib Canselor (Penyelidikan & Inovasi)
Profesor Ts. Dr. Norazah Abd RahmanProfesor Ts. Dr. Norazah Abd Rahman

oleh : Amni Harith Badrul Hisyam untuk kemaslahatan ummah,” 
tegasnya.
 
Transformasi ini dibuktikan 
dengan peningkatan mendadak 
dalam penerbitan berindeks 
(Q1, Q2, Scopus, WoS) yang 
melonjak daripada kurang 
3,000 kepada lebih 5,000 pada 
tahun 2022. 

Peningkatan ini hasil 
penambahbaikan ekosistem 
terancang seperti Inisiatif 
Tumpuan Penulisan (ITP) 
yang membolehkan pensyarah 
fokus kepada penulisan, 
dan penggunaan AI secara 
beretika yang melipatgandakan 
produktiviti penyelidik.
 
Sokongan padu turut diberikan 
kepada penyelidik di mana 
geran penyelidikan meningkat 
dan mencapai RM75 juta pada 
2022 berbanding purata RM40-
50 juta sebelum ini. 

Sekaligus, membuktikan 
keyakinan pihak luar terhadap 

penyelidik UiTM.
 
Penyelidikan di UiTM tidak 
terhenti di makmal, malah 
kembali kepada masyarakat.

Contohnya, para penyelidik 
telah membangunkan solar 
dryer untuk petani, memasang 
panel solar di pondok nelayan, 
dan memulakan projek 
penanaman cili serta buah-
buahan. 

Usaha ini memindahkan 
teknologi dan ilmu kepada 
komuniti setempat, 
memperkasakan mereka secara 
ekonomi.
 
Langkah ini juga disokong 
oleh inisiatif mikro industri 
hub di dalam kampus, di mana 
syarikat bekerjasama dengan 
penyelidik UiTM, memberikan 
peluang praktikal kepada 
pelajar dan staf. 

Konsep spin-off/startup 
seperti Azri Perfume yang 
telah menjana jualan jutaan 
ringgit, membuktikan bahawa 
penyelidik UiTM bukan sahaja 
seorang penyelidik biasa, tetapi 
juga usahawan yang berdaya 
saing.
 
Secara keseluruhan, UiTM 
bukan sekadar menara ilmu, 
tetapi ekosistem yang bergerak 
seiring dengan denyut nadi 
masyarakat, menerajui 
penyelidikan berimpak, dan 
melahirkan generasi yang 
cemerlang serta berbakti.

Antara insan yang paling 
berbangga selepas melihat 
graduan menamatkan 

pengajian, tidak lain tidak bukan 
ibu dan bapa serta ahli keluarga 
seseorang graduan itu. 
 
Bagi Pengurus Hal Ehwal Korporat 
Pertubuhan Berita Nasional 
Malaysia (BERNAMA), Zarina 
Rozali, melihat dua anak gadisnya 
menaiki pentas menerima skrol 
ijazah pastinya antara saat manis 
yang akan dikenang sepanjang 
hayatnya. 
 
Tambah manis, kedua-dua anak 
gadis Zarina iaitu Zaireen Zulaikha 
Kahar Jaafar dan Ezureen Natasya 
Kahar Jaafar menamatkan 
pengajian dalam bidang yang sama 
dengan Zarina iaitu Komunikasi 
dan Pengajian Media cuma kedua-
duanya memilih pengkhususan 
yang berbeza antara satu sama lain. 
 
Zaireen menamatkan pengajian 
dalam Ijazah Sarjana Muda 
Komunikasi Massa (Kepujian) 
Perhubungan Awam manakala 
Ezureen memilih Kewartawanan 

sebagai bidang pengkhususan.
 
“Pada asalnya saya mahu mereka 
ambil bidang lain. Biar setiap 
seorang ada bidang yang berbeza. 
Tapi nampaknya darah media tetap 
mengalir. Seorang pilih Perhubungan 
Awam, seorang lagi Kewartawanan. 
Saya tak halang, malah saya sokong 
cita-cita mereka. Sebab minat anak-
anak, kita tak boleh sekat,” katanya. 
 
Zarina beranggapan mungkin 

pendedahan dengan dunia media 
sejak kecil meninggalkan kesan besar 
kepada anak-anaknya yang sering 
mengikuti beliau ke acara rasmi 
atau program dan melihat sendiri 
bagaimana industri media bekerja.  
 
“Kadang-kadang bila ada program 
hujung minggu, mereka ikut serta. 
Dari situ mungkin datang minat. 
Mereka tengok saya bekerja, dengar 
pengalaman saya di BERNAMA, 
termasuk bertemu tokoh-tokoh 
negara. Itu semua secara tak langsung 
mempengaruhi mereka,” jelas beliau. 
 
Bagi Zaireen Zulaikha pengalaman 
melihat ibu sendiri bekerja menjadi 
titik mula minatnya terhadap bidang 
ini.  
 
“Ibu memang inspirasi utama saya. 
Dari kecil saya selalu ikut beliau ke 
program. Dari situ saya mula tanam 
minat untuk sertai Mass Comm, 
khususnya Perhubungan Awam”, 
kongsinya. 
 
Begitu juga adiknya, Ezureen 
Natasya Kahar Jaafar yang kini 
sedang melanjutkan pengajian Ijazah 
Sarjana Muda Komunikasi Massa 
(Kepujian) Kewartawanan, minat 

oleh: Zaidatul Insyirah Suhaini 

Zarina bersama anak sulungnya, Zaireen Zulaikha.

Zarina bersama anak keduanya, Ezureen Natasya.



“Saya harap mereka berjaya, bukan 
saja dalam pelajaran dan kerjaya, 

tetapi juga dalam hidup. 
Dunia media mencabar, tapi kalau 
ada disiplin dan integriti, mereka 

boleh pergi jauh.”

menulisnya semakin kuat apabila 
melihat sendiri realiti kerja ibunya di 
BERNAMA.
 
“Saya pernah ikut ibu ke pejabat, 
dengar cerita beliau bertemu tokoh-
tokoh besar. Itu buat saya rasa 
bidang kewartawanan sesuai dengan 
diri saya. Harapan saya, suatu hari 
nanti dapat bekerja di BERNAMA 
sendiri”, katanya yang bercita-cita 
menempatkan diri di meja berita 
jenayah. 
 
Dengan pengalaman lebih dua dekad 
bekerja, Zarina memahami akan 
cabaran yang perlu dilalui oleh kedua 
anaknya lebih-lebih lagi dengan 
dunia media masa kini. 
 
“Industri sekarang tak sama macam 
dulu. Persaingan tinggi, graduan pun 
makin ramai. Itu sebab saya selalu 
pesan, jangan hanya bergantung pada 
satu kemahiran. Walaupun ambil 
Perhubungan Awam, perlu tahu juga 
fotografi, grafik dan lain-lain. Industri 
hari ini perlukan orang multitasking,” 
tegasnya. 
 
Zaireen bersetuju dengan pandangan 
itu. Menurutnya, cabaran graduan 
pada hari ini bukan sahaja tentang 
persaingan yang sengit, tetapi 
juga tentang keperluan untuk 
menyesuaikan diri dengan semua 
keadaan. 
 
“Memang saya mahu kekal dalam 
industri. Tapi dengan keadaan 

sekarang, kita tak boleh terlalu 
memilih. Apa saja peluang, kita 
kena ambil sebagai ruang untuk 
belajar dan tambah kemahiran,” kata 
beliau yang kini sedang bekerja di 
Maybank. 
 
Tambah Ezureen pula, beliau tidak 
menjadikan isu relevansi media 
di era digital masa kini sebagai 
alasan buatnya untuk berundur dari 
minatnya. “Saya tahu ada orang kata 
kewartawanan semakin terpinggir. 
Tapi saya rasa masih ada ruang, 
cuma kita kena ada etika, integriti 
dan kuasai teknologi baru macam 
AI,” ujarnya. 
 
Zarina turut menegaskan bahawa 
semua media akan tetap relevan 

walaupun teknologi berkembang 
pesat. Bagi beliau, sentuhan 
manusia tetap diperlukan dan 
peranan pengamal media tidak 
boleh digantikan kerana teknologi 
tetap dikawal oleh manusia, bukan 
sebaliknya. 
 
Bagi Zarina, kejayaan sebenar 
anak-anaknya bukan sekadar 
untuk menggenggam ijazah. Tetapi 
membina kerjaya dengan nilai yang 
betul. 
 
“Saya harap mereka berjaya, bukan 
saja dalam pelajaran dan kerjaya, 
tetapi juga dalam hidup. Dunia 
media mencabar, tapi kalau ada 
disiplin dan integriti, mereka boleh 
pergi jauh,” pesan beliau.



Sukar untuk dibayangkan, 
bagaimana agaknya 
perasaan jika insan 

tersayang terutamanya yang 
kita panggil “ibu”, “mama”, 
“umi” atau “mak” kembali ke 
rahmatullah, hanya dua hari 
sebelum peperiksaan Sijil 
Peperiksaan Malaysia (SPM) 
berlangsung. 
 
Namun itulah yang dialami 
Nurshafiqah Yusrina Sharul 
Nizam tetapi berkat doa ibunya, 
Allahyarham Siti Radzeah 
Rahmat membuatkan Yusrina 
terus cekal dan kini dia boleh 
berbangga selepas berjaya 
menamatkan pengajian Diploma 
Komunikasi dan Media UiTM. 
 
Allahyarhamah ibunya juga 
merupakan seorang bekas 
wartawan di BERNAMA dan 
ia menjadi satu inspirasi buat 
Yusrina untuk meneruskan 
pengajian di peringkat ijazah 
dalam bidang kewartawanan 
di Fakulti Komunikasi dan 
Pengajian Media, UiTM Shah 
Alam.

“Walaupun ayah dan arwah ibu 

SEKALIPUN TIADA DI SISI, IBU 
SENTIASA MENJADI INSPIRASI 

tidak berkesempatan menemani 
saya hari ini, namun kakak sulung 
saya tetap sentiasa ada bersama. 
Saya tetap gembira,” katanya 
ketika ditemui selepas sidang ke 
16 Istiadat Konvokesyen UiTM 
ke 102 di Dewan Agung Tuanku 
Canselor.
 
Yusrina membesar dalam 
suasana penuh dengan dunia 
kewartawanan. Sejak kecil, 
dia sering mengikuti ibunya ke 
pejabat BERNAMA.
 
“Saya dan ibu mempunyai 
persamaan — kami sama-sama 
minat menulis. Ibu pernah berkata, 
daripada tiga orang adik-beradik, 
sayalah yang paling mengikut 
jejak langkahnya. Mungkin 
kerana itu saya bertekad untuk 
menyambung legasinya,” ujar 
Yusrina.
 
Azimat itu menjadi pemangkin 
semangat untuknya terus belajar, 
walaupun selepas kehilangan 
ibu akibat kanser payudara tahap 
empat.

Pemergian Siti Radzeah Rahmat 
pada 19 Februari 2021, hanya dua 
hari sebelum Yusrina menduduki 
Sijil Pelajaran Malaysia (SPM), 
meninggalkan luka yang dalam. 

Namun, semangat dan kecintaan 
terhadap dunia penulisan yang 
diwarisi menjadikan setiap helaian 
kertas dan setiap baris ayat adalah 
tanda bahawa legasi seorang 
wartawan masih hidup dalam diri 
anaknya.
 
Beliau akui, kehidupan selepas 
ketiadaan ibunya agak mencabar 
dalam menyesuaikan diri dengan 
pengajian baharu sekaligus 
kehilangan doa seorang ibu.
 
“Sewaktu diploma saya berdepan 
masalah kewangan sekaligus tiada 
lagi doa dan sokongan dari ibu 
tetapi saya selalu ingat pesanan 
arwah, susah mana sekalipun, 
jika ada rezeki, belajar,” ujarnya 
dengan penuh sebak.
 
Selepas menamatkan diploma, 
Yusrina kini dikatakan 
melanjutkan pengajian ke 
peringkat ijazah sarjana muda 
kewartawaan sambil memikul 
tanggungjawab menjaga adiknya 
yang masih bersekolah.
 
Bagi Yusrina, hidup dan legasi 
kewartawanan yang mengalir 
dalam dirinya perlu diteruskan. 

Beliau berpegang dengan dua 
moto iaitu “Put yourself as main 
priority” dan kata arwah ibunya 
“You’ll never walk 
alone”. 
 
“Mak saya pernah 
pesan, kita takkan 
pernah benar-benar 
keseorangan. Walau 
seorang saja 
yang bersama, 
kita tetap 
tidak akan 
sendiri. Itu 
yang saya 
pegang 
sampai 
sekarang,”
katanya 
sebak. 

oleh : Aidil Adha Abdullah

Nurshafiqah Yusrina Sharul NizamNurshafiqah Yusrina Sharul Nizam



DARI “KETUA KELAS” KE 
PEMEGANG IJAZAH 

“Bangun, Selamat Pagi Cikgu!” ayat 
ini tidak asing bagi masyarakat secara 
umumnya. Itu adalah rangkap ayat yang 
terkenal disebabkan Ehsan, watak dari 
cerita Upin Ipin. 

Pelakon suaranya, Muhammad 
Fareez Daniel Sharabuddin, berjaya 
menamatkan pengajiannya di atas 
komitmen luar biasa untuk jurusan 
pengiklanan (advertising) di Fakulti 
Komunikasi dan Pengajian Media, 
pada Istiadat Konvokesyen Universiti 
Teknologi MARA (UiTM) ke-102. 
 
Bagi Muhammad Fareez keputusannya 
untuk menyambung pelajaran walaupun 
sudah memiliki karier yang stabil, 
menjelaskan pendidikan itu adalah 
keutamaan hakiki seseorang.
 
“Bagi saya pelajaran sangat penting. 
Macam mana sekalipun kita, kita kena 
belajar. Sebab ilmu tu sangat-sangat 
pentinglah,” ujar beliau. 
 
Muhammad Fareez juga berkongsi 
bahawa perjalanan pendidikan di UiTM 
bukanlah mudah. Beliau mengakui 

oleh : Amni Harith Badrul Hisyam cabaran di peringkat ijazah jauh berbeza 
daripada diploma, namun segala penat 
lelah akhirnya berbaloi. 

“Segala yang saya tempuhi itu, dapatlah 
akhirnya dibalas, worth it,” katanya. 
Dengan pencapaian ini, beliau berharap 
dapat melanjutkan pengajian ke 
peringkat yang lebih tinggi pada masa 
akan datang, termasuk master dan PhD. 
 
Sebagai seorang yang cepat bosan, 
beliau sentiasa mencari cabaran 
baharu dan inspirasi untuk bergerak ke 
hadapan.

“Saya akan cari benda baru sebab saya 
seorang yang cepat bosan juga. Jadi 
setiap kali saya kena cari benda yang 
baru untuk saya dapat inspirasi dan 
kadang rasa nak cuba. Sebab rasa nak 
cuba tu yang buatkan saya bergerak ke 
hadapan,” kongsinya. 
 
Muhammad Fareez juga berpesan 
kepada graduan muda UiTM agar terus 
berusaha kerana segala yang dipelajari 
dan dilakukan kini akan berbaloi pada 
masa hadapan dan membentuk masa 
depan mereka. Beliau berharap semua 
graduan dapat terus berbakti kepada 
masyarakat, membanggakan keluarga, 
dan menjadi idola kepada orang lain.

Muhammad Fareez Daniel SharabuddinMuhammad Fareez Daniel Sharabuddin

